
JSMP kontinua hala’o Seminariu ba estudantes nivel Sekundariu iha
Lospalos no Viqueque

Iha loron 13/09/2011 no loron 15/09/2011, JSMP liu husi Unidade Justisa ba Feto hala’o
seminariu ba estudantes sira iha Ensinu Sekundariu Nino Konis Santana Lospalos no Ensinu
Sekundariu Katolika Santo Estevdo Viqueque. Seminariu ne’e ho topiku “Lei Kontra Violénsia
Domeéstika no Direitu Pendl, inklui informasaun sira konaba situasaun judisiariu”.

Total partisipantes ne’ebé mak partisipa iha seminariu ida ne’e hamutuk ema nain 113. lha
Ensinu Sekundariu Nino Konis Santana Lospalos, pratisipantes hamutuk nain 60 ne’ebé mak
kompostu deit husi estudantes feto no iha Ensinu Sekundariu Katolika Santo Estevao Viqueque,
partisipa husi estudantes hamutuk ema nain 53 ho kompozisaun feto nain 27 no mane nain 26.

Diretor JSMP Luis de Oliveira Sampaio haktuir katak ‘““seminériu ne’e hala’o ho objetivu
aliende fahe informasaun legal, liu-liu Lei Kontra Violénsia Doméstika no Kddigu Pendl, iha
parte seluk mos atu enkoraja estudantes sira nivel sekundariu nian, nune’é wainhira sira
remata sira nia estudu, sira bele eskolla fakuldade Direitu, liu-liu estudantes feto sira.

Liu tan nia hatutan katak ita hein depois remata sira nia estudu iha nivel universidade, sira bele
kontinua kompete iha Sentru Formasaun Judisiariu hodi sai autor judisiariu, hodi asegura
balansu jéneru”.

Aleinde ne’e iha intervensaun, reprezentante profesor Ensinu Sekundariu Nino Konis Santana
Lospalos haktuir katak “estudantes sira inklui profesores sira sente orgullu tanba primeira vez
JSMP bele fahe informasaun importante ida ne’e ba sira nia alunus, tanba ne’e husu mos atu
iha posibilidade karik, bele kontinua nafatin atividade hanesan iha tinan —tinan, tanba iha
estudantes barak mak persija informasaun hirak hanesan hato’o iha seminariu ne’e”.

Nune’e mos reprezentante Diretora Ensinu Sekundériu Katoliku Santo Estevdo Viqueque haktuir
katak “sira apresia tebes ho JSMP nia esforsu atu organiza atividade seminariu ne’e hodi
enkoraza estudantes sekundariu sira hodi hili fakuldade direitu depois remata sira nia estudu.

JSMP observa katak durante tempu diskusaun, estudantes sira ho antuziasmu maka’as ne’ebé
mak manifesta liu husi diskusaun ne’ebé mak moris no ativu tebes-tebes.



Seminariu ne’e lao ho susesu tanba iha kolaborasaun ne’ebé mak diak entre JSMP ho Diretéres
ensinu sekundariu inklui profesores no alunus sira.

Programa seminériu ne’e realiza tanba hetan apoiu finanseiru husi The Royal Norwegian
Embassy Jakarta.

